
ᐱᓕᕆᔾᔪᑏᑦ ᓇᐃᓈᖅᓯᒪᔪᑦ ᐃᒡᓗᓕᖕᒥ ᕼᐋᒻᒪᓚᒃᑯᑦ ᐊᕙᑖᓃᑦᑐ ᐱᓕᕆᐊᕆᔭᐅᕙᒃᑐᓄᑦ 
 
 

ᐃᒡᓗᓕᖕᒥ ᕼᐋᒻᒪᓚᖓ ᐃᓂᖃᖅᐳᖅ ᐃᒡᓗᓕᐅᑉ ᕿᑭᖅᑕᖓᓂ ᓴᓂᕋᔭᐅᑉ ᑕᕆᐅᖓᑕ 
ᐳᒃᑭᓐᓂᐅᔭᖓᓂ. ᓇᓗᓇᐃᒃᑯᑕᖃᖅᐳᖅ 69023” ᓴᓂᒧᑦ ᐊᒻᒪ 81046” ᑐᑭᒧᑦ. ᑖᓐᓇ ᕿᑭᖅᑕᖅ 
ᑐᐊᐸᐃᓐᓇᕈᔪᐊᓘᕗᖅ,(dolomitic conglomerate) ᓯᐅᕋᕕᓃᓪᓗ ᐅᔭᕋᙳᖅᓯᒪᓪᓗᑎᑦ, (sand 
stone) ᐅᔭᕋᓱᒡᔪᖕᓂᑦ (dolostone) ᐊᒻᒪ ᐃᒫᓃᔅᓲᔭᕐᓂᑯᓂᒡᓗ ᐅᔭᖅᑲᓂᒃ (siltstone). 
ᐳᒃᑭᑦᑐᒻᒪᕆᐊᓘᕗᖅ, ᑕᓯᖃᐅᑦᑎᐊᖅᖢᓂ ᐊᖏᔪᒻᒪᕆᖕᒥᓪᓗ ᐃᒪᖓᑕ ᐅᓕᓐᓂᕆᕙᒃᑕᖓᓂ ᓯᒡᔭᖓ 
ᑭᒡᓕᖃᖅᖢᓂ. ᒥᒃᓴᐅᓯᖅᑕᐅᓪᓗᓂ ᖁᐊᖑᐃᓐᓇᐅᔭᖅᑐᖅ ᓄᓇᐅᑉ ᐃᑭᐊᖓᑕ ᐃᔾᔪᓂᖓ 0.70ᒦᑕ-
ᐸᓘᕗᖅ. ᑕᒫᓂ ᐊᐅᔭᐅᓚᐅᑲᓲᖑᕗᖅ ᑕᖅᑭᑦ ᐱᖓᓱᓪᓗᐊᑕᐸᓗᑐᐃᓐᓇᐃᑦ. ᖃᓐᓂᖃᑦᑕᓕᕌᖓᑦ 
19.1ᓴᓐᑕᒦᑕ-ᐸᓘᕙᒃᐳᖅ ᐊᕐᕌᒍᑕᒫᑦ. ᔪᓚᐃ-ᒥ ᓂᒡᓚᓱᖕᓂᖃᓲᖑᕗᖅ 3.3 0C 
ᐅᖅᑰᓇᕐᓂᖃᖅᐸᒃᖢᓂᓗ 7.80C.  ᔭᓄᐊᕆᐅᓕᕌᖓᓪᓗ ᓯᓚᖓ ᓂᒡᓚᓱᖕᓂᖃᖅᐸᒃᖢᓂ -23.30C 
ᐊᒻᒪ 32.80C. ᐊᓄᕆᖓᓗ ᐅᐊᖕᓂᕋᔪᒃᖢᓂ ᐊᓄᕌᐸᓗᒃᐸᒃᖢᓂ 21ᑭᓛᒥᑕᔅ/ᐃᑲᕐᕋᖅ ᐊᑕᐅᓯᖅ.  
 
ᕼᐋᒻᒪᓚᒃᑯᑦ ᐃᒪᖓᓐᓄᑦ ᓚᐅᓴᖃᐅᑖᓄᑦ ᐅᑯᐊ ᐃᓗᓕᖅᑕᕆᕙᖏᑦ ᐃᒥᖅᑕᕐᕕᒃ, ᑯᕕᖅᑕᕐᕕᒃ 
ᑭᓈᓗᖃᕐᕕᒃ, ᑕᖏᓕᖕᓂ ᐃᒋᐅᖅᑲᐃᕝᕕᒃ ᐊᒻᒪ ᐊᖏᔫᑎᓄᑦ ᓴᕕᕋᔭᒃᑯᕕᒃ.   
 
1. ᐃᒥᖅᑕᕐᕕᖓᓐᓄᑦ ᐊᑐᖅᑕᐅᕙᒃᑐᑦ: 
 
ᐃᒥᖅᑕᕐᕕᖓᓐᓄᑦ ᐊᑐᖅᑕᐅᕙᒃᑐᖅ ᕼᐋᒻᒪᓚᒃᑯᓐᓂ ᐃᒥᖅᑕᖅᐸᒃᐳᑦ ᑕᓯᕐᒥᙶᖅᑐᒥᒃ, 
ᐃᓗᑦᑐᖅᑎᓯᒪᔪᒥᒃ ᐃᒥᖅᑕᕐᕕᖃᖅᐳᑦ ᐃᒥᖅᑕᐅᑎᖏᓐᓄᓪᓗ ᐃᒻᒥᖅᓯᔭᖅᑐᖅᐸᒃᖢᑎᑦ 
ᓯᕐᓗᐊᕐᓚᐅᔭᑯᓗᖕᒧᑦ. ᐃᒪᖓᓐᓄᑦ ᓱᓪᓗᐊᓗᒃ ᐃᒪᖃᕐᕕᖓᓐᓂᙶᖅᑐᖅ ᐅᖓᓯᒃᑎᒋᖕᒪᑦ 2 
ᑭᓚᒥᑕᔅ ᐱᐅᓯᒋᐊᖅᑕᐅᔭᕆᐊᖃᖅᖢᓂᓗ. ᐃᒪᕐᒧᑦ ᖃᐅᔨᓴᒐᒃᓴᐃᑦ, ᖃᐅᔨᓴᕐᓃᑦ ᐊᒻᒪ 
ᐱᐅᓪᓚᑦᑖᕋᓗᐊᕐᒪᖔᑕ ᐋᖅᑭᑦᑎᐊᖅᓯᒪᔪᐊᓘᕗᑦ. ᒫᓐᓇᓕ ᕼᐋᒻᒪᓚᒃᑯᑦ ᐊᐅᓚᔾᔪᑏᑦ 
ᐋᖅᑭᐅᒪᔾᔪᑏᓪᓗ ᐊᑐᐊᒐᖓᓂ ᐃᒥᖅᑕᕐᓂᕐᒧᑦ ᐱᖄᓂᒃᐳᑦ. ᐊᑭᑐᔫᑎᓄᑦ ᐱᕙᒌᔭᕈᑏᑦ 
ᐱᐅᓯᒋᐊᖅᑎᑦᑎᓂᕐᒧᑦ ᐃᒥᖅᑕᕐᕕᒃᓴᖓᓐᓄᑦ ᐱᓕᕆᐊᖑᕙᓪᓕᐊᑐᐃᓐᓇᖅᐳᖅ.  
 
2: ᑯᕕᖅᑕᕐᕕᖓᓐᓄᑦ ᑭᓈᓗᖃᕐᕖᑦ 
 
ᑯᕕᖅᑕᕐᕕᖓᓐᓄᑦ ᑭᓈᓗᖃᕐᕖᑦ ᐃᓂᖃᖅᐳᑦ 1.6ᑭᓚᒦᑕᔅ ᓄᓇᓕᖓᑦᑕ ᐅᐊᖕᓇᖓᓂ. ᑭᓈᓗᖃᕐᕖᑦ 
ᐱᖓᓲᓕᖓᕗᑦ ᐃᓗᑦᑐᖅᑎᓯᒪᐅᖅᑐᑦ ᑯᕕᖅᑕᕐᕕᐅᑎᔪᓐᓇᖅᖢᑎᑦ 17,000 ᒦᑕ3. ᓄᑕᐅᙱᓛᖅ 
ᓱᓕ ᐊᑐᖅᑕᐅᔪᖅ. ᓯᓚᑖᓄᑦ ᑯᕕᕙᓪᓕᐊᕙᒃᑐᖅ ᑭᓈᓗᖃᕐᕕᖕᓂ ᑕᐅᓄᖓ ᓯᕕᖓᓂᖓᓄᑦ 
ᑰᓲᖑᕗᖅ ᐃᒪᖅᓲᓂᕐᒧᑦ ᑕᕆᐅᕐᒧᑦ ᐃᒪᖓᓐᓄᐊᓚᐅᙱᑎᓪᓗᒍ ᑲᒪᒋᔭᐅᒃᑲᓐᓂᕐᕕᖃᖅᖢᓂ. ᒫᓐᓇᓕ  
ᓯᕘᕋᓇᖅᑐᓂᒃ ᐃᓗᑐᓂᖅᑕᖃᐅᓕᕐᒪᑦ ᑭᓈᓗᖃᕐᕕᖕᒥᙶᖅᑐᑦ ᑰᖑᔭᖅᐸᒃᖢᑎᑦ 
ᓯᒡᔭᖓᓄᙵᐅᖓᔪᑦ ᑖᒃᑯᓇᙵᓕᒫᖅ ᑎᓴᒪᓂᒃ ᑭᓈᓗᖃᕐᕕᖕᓂ. ᒪᓕᒐᑎᒍᑦ ᑐᑦᑕᕐᕕᒋᔭᐅᔪᑦ 
ᐃᓱᒫᓘᑎᖃᓕᖅᐳᑦ ᐃᓗᑦᑐᖅᑎᓯᒪᓕᖅᑐᑦ ᓯᓚᑖᒎᖓᓕᓛᕆᐊᒃᓴᖅ ᓱᕈᖅᐸᓪᓕᐊᓂᕐᒧᑦ 
ᐃᓱᒪᒋᔭᒃᓴᖅᑕᖃᓕᖅᐳᖅ ᒫᓐᓇᓕᓴᐃᑦ ᖃᐅᔨᔭᐅᖃᑦᑕᖅᓯᒪᓕᖅᑐᑦ ᑯᕕᖅᑕᕐᕕᖕᓂ. 
ᑎᑎᕋᐅᔭᖅᑕᐅᔪᕕᓃᑦ, ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ ᐊᑐᐊᒐᖓ, ᑯᕕᔪᖃᑐᐃᓐᓇᕆᐊᖃᕐᓂᕐᒧᑦ 
ᐅᐸᓗᖓᐃᔭᐅᑏᑦ, QA/QC, ᐊᒻᒪ ᖃᐅᔨᓴᖅᐸᓪᓕᐊᓂᕐᒧᑦ ᐊᑐᐃᓐᓇᐅᙱᑲᓚᐅᕐᒪᑕ ᒫᓐᓇ. ᒫᓐᓇᓕ 
ᐃᓄᒋᐊᖕᓂᖃᖅᑎᒋᓕᖅᑐᖅ 1700 ᐊᕐᕌᒍᑕᒫᓪᓗ ᑯᕕᖅᑕᕐᕖᑦ ᑯᕕᖅᑕᕐᕕᐅᕙᒃᖢᑎᑦ 62,000 
ᑭᑉᐹᕆᒃᓯᓕᖅᓯᒪᔪᑦ ᒦᑕ-ᐸᓗᖕᓂᒃ.  

 

 



3: ᐊᒃᑕᕐᕕᐊᓗᖃᕐᕕᒃ: 
           

ᑕᕝᕙᓂ ᓄᓇᓕᖕᓂ ᓈᒻᒪᒃᑐᒥᒃ ᐊᒃᑕᕐᕕᐊᓗᒃᑕᖃᙱᑦᑎᐊᐸᓗᒃᐳᖅ. ᕼᐋᒻᒪᓚᒃᑯᑦ ᐊᒃᑕᖃᑦᑕᖅᐳᑦ 
ᐊᖅᑯᑎᐅᑉ ᑭᒡᓕᒻᒪᕆᑯᓗᐊᒍᑦ ᓯᒡᔭᒧᑦ ᐅᖓᓯᖕᓂᖃᖅᑎᒋᔪᒥᒃ 1.6ᑭᓚᒦᑕᔅ ᓄᓇᓕᖓᓐᓂ. 
ᐊᒃᑕᕐᕕᖓ ᓴᐴᓗᑕᖃᙱᑦᑎᐊᖅᑐᖅ, ᐊᒃᑕᑯᐃᓪᓗ ᑲᒪᒋᔭᐅᔾᔪᑎᖃᐅᙱᓪᓚᕆᒃᐳᑦ. ᐸᐃᑉᐹᑦ 
ᑎᒃᑕᐅᖃᑦᑕᖅᐳᑦ ᓇᒧᕈᓘᔮᓗᒃ. ᐃᑭᑎᑕᒃᓴᐅᔪᑦ ᐃᑭᑎᑕᐅᓚᐅᓲᖑᒐᓗᐊᑦ ᐃᓛᓐᓂᒃᑯᑦ 
ᐊᐅᔭᐅᓕᕌᖓᑦ ᓴᐅᔭᐅᕙᒃᖢᑎᓪᓗ ᐊᕐᕌᒍᑕᒫᑦ. ᐃᒪᕐᒥᐅᑕᓕᕆᔩᑦ ᐱᖁᔨᕗᖔᓕᐅᓚᐅᖅᐳᑦ 
ᓇᑉᐸᖅᑎᕆᖁᔨᓪᓗᑎᑦ ᓈᒻᒪᒃᑐᓂᒃ ᓴᐴᓗᑕᕐᓂᒃ ᐊᒃᑕᕐᕕᐊᓗᐊᓂ, ᑎᒃᑕᐅᕙᒃᑐᑦ ᐊᒃᑕᕐᓗᑯᐃᑦ  
ᑎᒃᑕᐅᔾᔭᐃᕐᔫᒥᖁᔭᐅᓪᓗᑎᑦ ᐃᒪᕐᒥᐅᑕᓕᕆᔩᑦ ᒪᓕᒐᖓᓐᓂᒃ ᓱᕋᐃᓇᔭᕐᓂᖓᓄᑦ. ᐊᐅᓚᔾᔪᑏᑦ 
ᐋᖅᑭᐅᒪᔾᔪᑏᓪᓗ ᐊᑐᐊᒐᖓ ᒪᓂᒪᙱᑦᑐᖅ. ᐊᑐᕈᓐᓃᖅᑎᑦᑎᓇᔭᕈᑦᑕ ᐊᒃᑕᕐᕕᐊᓗᖕᒥ 
ᐃᒪᕐᒥᐅᑕᓕᕆᔩᑦ ᐱᖁᔨᕗᖔᓕᐊᕆᓯᒪᔭᖓᓐᓄᑦ ᐱᕕᖃᕐᓂᖅᓴᐅᓕᕋᔭᖅᐳᑦ ᓄᓇᓖᑦ.  

 

4: ᓄᓇᒃᑰᕈᑎᕕᓂᐊᓗᐃᑦ ᓴᕕᕋᔭᕕᓂᐊᓗᐃᑦ ᐃᓂᖓ: 

 

ᑖᓐᓇᑦᑕᐅᖅ ᓴᐴᓕᑦᑎᖅᓯᒪᙱᒻᒥᔪᖅ. ᓴᕕᕋᔮᓗᐃᑦ ᓴᕕᕋᔭᒃᑯᕕᖕᒧᑦ 
ᐃᒋᐅᖅᑲᖅᑕᐅᕙᓪᓕᐊᑐᐃᓐᓇᖃᑦᑕᖅᐳᑦ ᐳᖅᑐᓯᕙᓪᓕᐊᑐᐃᓐᓇᖅᖢᑎᓪᓗ. ᐊᒃᑕᕐᓗᑯᐃᑦ 
ᐊᕕᒃᓯᒪᑎᑕᐅᖃᑦᑕᖅᐳᑦ, ᑭᒃᑯᑐᐃᓐᓇᐃᑦ ᐊᒃᑕᕐᓗᑯᖏᑦ, ᐊᖏᔫᑎᑦ ᐊᒃᑕᕐᓗᑯᐃᑦ, ᐊᒻᒪ ᐅᒥᐊᕐᔪᐊᒃᑯᑦ 
ᐴᕆᔭᐅᓲᒥᒃ ᐃᒋᐅᖅᑲᐃᕝᕕᒃᑕᖃᖅᖢᓂ ᖁᐊᖅᓵᕐᓇᖅᑐᒻᒪᕆᖕᓄᑦ ᐊᒃᑕᕐᓗᑯᓄᑦ ᐴᕆᔭᐅᓲᖑᓪᓗᓂ. 
ᒫᓐᓇ ᖃᓄᐃᓕᖓᓂᖓ ᐃᓱᒪᒋᓇᓱᒋᐊᒃᓴᕐᓘᓐᓃᑦ ᑖᒃᑯᐊ ᓴᕕᕋᔭᕕᓂᐊᓗᐃᑦ 
ᐊᐅᓪᓚᖅᑎᓐᓇᓱᒋᐊᒃᓴᖅ ᐃᓱᒪᒋᔭᒃᓴᐅᙱᑦᑐᖅ ᑭᓯᐊᓂ ᐋᖅᑭᒃᓱᖅᑕᐅᑦᑎᐊᖅᓯᒪᓕᕐᓂᖅᐸᑦ. 
ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓗ ᒪᓂᒪᙱᑦᑐᑦ.  

 

       ᒫᓐᓇᓕᓴᖅ ᐃᒪᕐᒧᑦ ᓚᐃᓴᓐᓯ ᐃᓱᓕᓚᐅᖅᐳᖅ ᐋᒡᒌᓯ 31, 2008-ᒥ. ᓄᑖᙳᕆᐊᕈᑎᒧᑦ  

ᑐᒃᓯᕋᐅᑎᖃᓚᐅᖅᐳᑦ ᔪᓚᐃ 28, 2008-ᒥ.   

 

       ᐱᓕᕆᐊᖑᓯᒪᓕᖅᑐᑦ: 

 
       ᐃᖅᑲᓇᐃᔭᖅᑎᒃᓴᖅᑕᖃᓕᖅᑐᖅ ᑐᓴᐅᒪᑎᑦᑎᑦᑎᐊᕈᓐᓇᖅᑐᓂᒃ. ᐱᓕᕆᐊᖃᕐᓂᐊᖅᑐᑦ ᐃᒪᓕᖕᓂᒃ  

ᑕᖏᓕᖕᓂᓪᓗ ᐃᒋᐅᖅᑲᖅᑕᐅᕙᒃᑐᓂᒃ ᓄᓇᓕᖕᓄᑦ. ᐃᒪᐃᓕᐅᖃᑦᑕᕐᓂᐊᖅᑐᑦ  
     

1. ᐱᕙᒌᔭᖅᑎᑦᑎᕙᒡᓗᑎᑦ ᐱᓕᕆᐊᒃᓴᕆᔭᐅᖃᑦᑕᕐᓂᐊᖅᑐᓂᒃ ᐊᔪᕐᓇᙱᑦᑕᕌᖓᑦ ᓄᓇᓖᑦ 
ᐳᓛᖅᑕᐅᑎᑉᐸᒡᓗᓂᔾᔪᒃ ᖃᐅᔨᓴᖅᑕᐅᑎᑉᐸᒡᓗᓂᔾᔪᒡᓗ, ᐱᐅᕋᖅᐸᓪᓕᐊᓗᑎᑦ ᕿᒥᕐᕈᕙᒡᓗᑎᓪᓗ 
ᐅᓂᒃᑳᓂᒃ, ᕿᒥᕐᕈᓗᑎᑦ ᒫᓐᓇᓕᓴᕐᒥᒃ ᐃᒪᕐᒧᑦ ᓚᐃᓴᓐᓯᒋᔭᐅᔪᒥᒃ, ᑲᑎᖅᓱᐃᓗᑎᑦ 
ᖃᐅᔨᓴᖅᑕᐅᓂᑯᓂᒃ ᑎᑎᕋᖅᓯᒪᔪᓂᒃ ᐊᒻᒪ ᖃᐅᔨᓴᒐᒃᓴᓂᒃ, ᐅᖃᖃᑎᖃᖅᐸᒡᓗᑎᑦ 
ᐃᖅᑲᓇᐃᔭᖅᑖᕋᓱᒃᑐᓂᓪᓗ ᐊᐱᖅᓱᖅᐸᒡᓗᑎᑦ ᕼᐋᒻᒪᓚᒃᑯᓐᓄᑦ ᑭᒡᒐᖅᑐᐃᔨᒃᓴᓂᒃ 
ᐱᔪᓐᓇᐅᑎᓕᖕᓂᓪᓗ ᐱᔪᓐᓇᕐᕕᖃᖅᑐᓂᒡᓗ, ᐱᓕᕆᐊᖃᖅᐸᒡᓗᑎᓪᓗ ᐱᓕᕆᐊᒃᓴᖏᓐᓂᒃ 
ᑕᐃᒪᐃᑦᑕᕆᐊᖃᕌᖓᑕ ᐱᕙᒌᔭᖅᑎᑦᑎᓇᓱᒃᐸᒡᓗᑎᑦ ᑐᑭᓯᓇᑦᑎᐊᖅᑐᓂᒃ ᐸᕐᓇᐅᑎᒃᓴᓂᒃ, 
ᑕᐅᑦᑐᒃᓴᓕᐅᖅᐸᒡᓗᑎᑦ, ᓴᓇᔭᐅᔾᔪᑎᖏᓐᓄᓪᓗ ᑎᑎᕋᖅᓯᒪᔪᓂᒃ ᑖᒃᑯᓄᖓ ᐊᒃᑕᕐᕖᑦ 
ᐃᓂᒃᓴᖏᓐᓄᑦ.  



2. ᐱᖁᔨᕗᖔᓕᐅᖅᐸᒡᓗᑎᑦ ᖃᐅᔨᓴᕈᓯᐅᕙᒃᑐᓂᒃ ᐊᖏᒡᓕᒋᐊᖅᑎᑦᑎᓂᕐᒧᑦ ᐳᓪᓚᓕᖕᓂᒃ 
ᐱᔪᓐᓇᕐᓂᕆᔭᐅᔪᓂᒃ ᐱᐅᓯᒋᐊᖅᑎᑦᑎᓂᕐᒧᓪᓗ ᑯᕕᖅᑕᕐᕕᖕᒧᑦ ᑲᒪᒋᔾᔪᑕᐅᓕᖅᐸᒃᑐᓂᒃ 
ᓴᖅᑭᑎᑦᑎᓗᑎᓪᓗ ᓴᓇᔭᐅᔪᒃᓴᓄᑦ ᑐᙵᕕᖃᖅᑐᓄᑦ ᒪᓂᒪᕙᒌᖅᑐᓄᑦ ᓄᓇᓕᖕᓂ 
ᐃᑲᔪᕈᑎᒃᓴᐅᕙᒃᑐᓂᒃ. ᓴᖅᑭᑦᑎᓗᑎᑦ ᐃᒪᕐᓲᓃᑦ ᑭᒡᓕᖏᓐᓂᒃ ᑕᐃᒪᐃᑦᑕᕆᐊᖃᕌᖓᑦ 
ᓇᓗᓇᐃᕐᓗᒋᓪᓗ ᑕᐅᑦᑐᒃᓴᖏᑦᑕ ᖃᐅᔨᓴᖅᑕᐅᔪᒧᑦ ᖃᐅᔨᓴᖅᑕᐅᖃᓯᐅᑎᒋᐊᓖᑦ 
ᒪᓕᓕᖅᑎᑕᐅᓯᒪᓗᑎᑦ ᒫᓐᓇᓕᓴᕐᒧᑦ ᒪᓕᒐᓕᐊᖑᔪᒪᔪᒧᑦ ᓂᕆᐅᓇᖅᑐᓄᓪᓗ 
ᐊᓯᔾᔨᖅᑕᐅᔪᒃᓴᓄᑦ ᐃᓚᒋᔭᐅᓗᑎᑦ ᓄᓇᓕᕆᔾᔪᑎᓄᓪᓗ ᐱᓕᕆᔾᔪᓯᕐᓂᒃ ᖃᐅᔨᓴᖅᐸᒡᓗᑎᑦ 
ᐅᖅᑰᓯᕙᓪᓕᐊᓂᖓᓄᓪᓗ ᖃᐅᔨᓴᖅᐸᒡᓗᑎᑦ ᐱᓕᕆᕝᕕᒋᓂᐊᖅᑕᖓᑕ ᐃᓂᖓᓂ.  

 
3. ᐋᖅᑭᒃᓯᓗᑎᑦ ᐱᕙᒌᔭᕈᑎᒃᓴᓂᒃ ᑕᐅᑦᑐᒃᓴᖓᓄᓪᓗ ᐊᑐᕈᓐᓃᖅᑐᒃᓴᐅᑎᒧᑦ 

ᐊᒃᑕᕐᕕᐊᓗᖃᕐᕕᖏᓐᓄᑦ (ᓄᓇᓕᖕᓂᙶᖅᑐᑦ ᓴᕕᕋᔭᕕᓂᐊᓗᐃᓪᓗ) ᐊᒻᒪᑦᑕᐅᖅ 
ᐱᓕᕆᐊᖃᕐᒥᓗᑎᑦ ᓄᑖᕐᒥᒃ ᐊᒃᑕᕐᕕᐊᓗᖃᐅᑎᒃᓴᒥᒃ ᓈᒻᒪᒋᔭᐅᔪᓂᒃ ᐱᔭᐅᔭᕆᐊᖃᓕᖅᐸᒃᑐᓄᑦ 
ᒪᓕᒐᖅᑎᒎᖓᔪᓂᒃ ᑎᒥᒋᔭᐅᔪᓄᑦ. 

 
  
4. ᐱᕙᒌᔭᕐᓗᑎᑦ ᐊᐅᓚᔾᔪᑏᑦ ᐋᖅᑭᐅᒪᔾᔪᑏᓪᓗ ᐊᑐᐊᒐᒃᓴᒥᒃ ᐋᖅᑭᒋᐊᒐᒃᓴᐅᔪᓐᓇᕐᓗᑎᑦ 

ᐅᐸᓗᖓᐃᔭᐅᑎᖃᕐᓗᑎᑦ ᐱᕙᒌᔭᕈᑎᒃᓴᓂᒃ ᕼᐋᒻᒪᓚᒃᑯᑦ ᐃᖅᑲᓇᐃᔭᖅᑎᖏᓐᓄᑦ 
ᐱᔨᑦᑎᕋᕈᑕᐅᑦᑎᐊᕈᓐᓇᕋᔭᖅᑐᓂᒃ ᓈᒻᒪᒃᑐᓂᒃ ᑲᒪᒋᔭᖃᖃᑦᑕᕈᓐᓇᕐᓗᑎᑦ ᐊᕙᑎᖓᓄᓪᓗ 
ᖃᐅᔨᓴᕈᓐᓇᖅᐸᒡᓗᑎᑦ ᒫᓐᓇᓕᓴᕐᓄᑦ (ᐊᒻᒪ ᐋᖅᑭᒃᑕᐅᓯᒪᔪᒧᑦ ᐃᒃᓯᖕᓇᖅᑕᐅᓯᒪᔪᒧᓪᓗ 
ᐊᒃᑕᕐᕕᕕᓂᕐᒧᑦ) ᐊᒃᑕᕐᕕᐊᓗᖕᓄᑦ.   

 
5. ᐋᖅᑭᒃᓯᓗᑎᑦ ᑎᑎᖅᑲᖁᑎᒋᔭᐅᔪᓐᓇᖅᑐᓂᒃ ᐊᖑᒻᒪᑎᔪᓐᓇᖅᑐᓂᒃ CCME ᖃᐅᔨᒪᔾᔪᑎᖏᓐᓂᒃ 

ᐊᒻᒪ ᓄᓇᕗᒻᒥ ᐃᒪᖁᑎᖏᓐᓄᑦ ᐊᒻᒪ ᓄᓇᕗᒻᒥ ᓄᓇᐅᑉ ᖄᖓᓃᑦᑐᓂᒃ ᒪᓕᒐᖓᓐᓄᑦ 2002-
ᓕᓴᕐᒧᑦ ᐃᑲᔪᕐᓗᒋᓪᓗ ᓄᓇᓕᖕᓂ ᒐᕙᒪᒃᑯᓐᓂᓪᓗ ᐱᔨᑦᑎᕋᖅᑎᒃᑯᑦ ᐱᓇᔫᑎᒋᔭᖓ.   

 
 
6. ᐋᖅᑭᒃᓯᓗᑎᑦ ᑎᓕᐅᕈᑕᐅᓯᒪᔪᓂᒃ ᐱᔪᓐᓇᕐᓂᖅᑖᖅᑎᑦᑎᓗᑎᑦ (ᐆᒃᑐᕋᐅᑕᐅᔪᓐᓇᖅᑐᓂᒃ, 

ᖁᐱᕐᕈᐃᔭᐃᓂᕐᒥᒃ, ᖃᐅᔨᓴᕐᓂᕐᒥᒃ, ᐊᓯᖏᓐᓂᒡᓗ) ᖃᐅᔨᓴᕐᓂᖅᑕᖃᖅᑎᓪᓗᒍ 
ᑐᑭᓯᓇᖅᓯᑎᑦᑎᓂᒃᑯᑦ ᒪᓕᑦᑎᐊᖅᐸᒡᓗᑎᑦ ᐊᒃᑕᕐᕕᒃᑖᓵᒧᑦ ᑐᓂᓯᓗᑎᓪᓗ 
ᐃᑲᔪᖅᓱᖅᑕᐅᓯᒪᔪᓂᒃ ᑎᑎᖅᑲᓂᒃ ᐱᔭᐅᔭᕆᐊᖃᑐᐊᖅᐸᑕ ᐱᔪᓐᓇᐅᑎᓕᖕᓄᑦ 
ᑭᒡᒐᖅᑐᐃᕝᕕᐅᔪᓄᑦ.   

